
ᐸᕐᓇᓯᒪᐅᑎᒃ ᑲᑎᒪᓂᐊᕈᓯᖅ ᐳᕕᕐᓂᑐᒥ ᑲᑎᖃᑎᒌᓐᓂᐅᓚᐅᒧᕗᖅ ᓄᓇᓕᐅᑉ ᐱᓇᓱᐊᕐᕕᖏᑦᑕ ᑭᒡᒐᑐᕐᑎᖏᓐᓄᑦ, 

ᓄᓇᖃᕐᑐᓄᑦ ᐊᒻᒪᓗ ᓄᓇᓕᓕᒫᑎᒍᑦ ᓯᕗᓕᕐᑎᐅᔪᓄᑦ ᐅᖄᖃᑎᒌᑦᓱᑎᒃ ᓄᓇᓕᒻᒥ ᐃᓅᓯᖃᕐᓂᒥᒃ ᑐᖕᖓᕕᖏᓐᓂᓗ 

ᓯᕗᓂᕐᒥ ᐱᕈᕐᐸᓕᐊᑎᑦᓯᒍᑎᐅᒍᒪᔪᑦ. 
 

ᑭᓇᐅᓂᕗᑦ 
Gwl3dyK5 rNsiK9l • ietA5 

ßmZhx3i6 • kN • x?tK5 kNooµtA9l 

X3Nî5H 

ᐊᕐᕌᒍᓂ ᐊᓂᒍᕐᑐᓂ, ᐃᓄᐃᑦ ᐱᐅᓯᖃᕐᑎᑕᐅᖃᑦᑕᓯᒪᒻᒪᑕ  

ᐱᑕᖃᖕᖏᑐᕐᑎᑐᑦ. ᐊᓯᑦᑎᓄᑦ 

ᐊᐅᓚᑕᐅᑐᐃᓐᓇᕈᒪᒍᓐᓀᑐᒍᑦ ᐊᔭᐅᕐᑕᐅᑐᐃᓐᓇᓗᑕ. 

1975-ᖑᑎᓪᓗᒍ, ᐃᓚᖏᑦ ᐊᖏᕈᑎᖃᓚᐅᕐᓯᒪᔪᑦ ᔦᒥᓯ 

ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᓂ, ᐃᓚᖏᓪᓗ 

ᐊᖕᖔᓚᐅᕐᓯᒪᖕᖏᑐᑦ. ᐊᑎᓕᐅᕈᑎᐅᓚᐅᕐᓯᒪᑎᓪᓗᒍᓂᑦ 

ᐊᖏᖃᑎᒌᓐᓂᖅ, ᑐᑭᓯᒪᒍᓐᓀᑐᒍᑦ ᐃᓗᕐᖁᓯᕗᑦ 

ᖃᓄᐃᓐᓂᖓᓂᒃ ᐱᕐᖁᓯᕗᓪᓗ. 

ᐃᓄᐃᑦ ᐱᕐᖁᓯᑐᖃᖏᓐᓂᒃ ᑲᒪᑦᓯᐊᕈᓐᓀᑐᒍᑦ. 

ᐅᑕᕐᕿᑐᐃᓐᓇᕈᓐᓀᓗᑕ ᑭᖕᖒᒪᒋᔭᑦᑎᓂᒃ 

ᐱᓇᓱᐊᖓᕆᐊᖃᕐᑐᒍᒃ. ᐊᓐᓇᐅᒪᒐᓱᐊᕈᓐᓇᓂᕗᑦ 

ᐊᒥᕐᖄᖃᑎᒌᒍᓐᓇᓂᕗᓪᓗ ᑐᖕᖓᕕᒋᓗᒋᑦ 

ᐱᒐᓱᐊᕐᑐᓴᐅᕗᒍᑦ. 

ᐅᖃᐅᓯᖅ ᓴᓂᕐᕙᑕᐅᒪᒐᓚᑐᐃᓐᓇᒥᔪᖅ 

ᐱᓴᓱᐊᕐᕕᖁᑎᑦᑎᓂ ᐊᓂᕐᕋᑎᓐᓂᓗ. ᓇᓂᓕᒫᑦᓯᐊᖅ 

ᐃᓄᒃᑎᑐᑦ ᐃᓕᓐᓂᐊᑎᑦᓯᒋᐊᖃᕐᓱᑕ, 

ᐃᓕᓴᕐᕕᑐᐃᓐᓇᐅᖏᑦᑐᓂ. 

ᓯᕗᓕᕗᑦ ᑳᑉᐸᓚᐅᕐᑐᑦ ᐃᓚᖏᓪᓗᐊᓛ ᐱᕐᓕᓱᑎᒃ. 

ᐅᓪᓗᒥᓕ, ᐃᖃᓗᓪᓗᐊᓕᐅᑎᕙᓕᕐᑐᑦ ᓂᐅᕐᕈᓯᕐᐸᓱᑎᓪᓗ 

ᐃᖃᓗᓐᓂᒃ ᐆᒪᔪᕕᓂᕐᓂᓗ. ᐊᒥᕐᖄᖃᑎᒌᓐᓂᖅ 

ᐱᒻᒪᕆᐅᑎᓪᓗᒍ ᐃᓗᕐᖁᓯᑦᑎᓂ. 

ᐱᕙᓪᓕᖁᑎᑖᖑᓲᑦ ᐅᔭᕋᓐᓂᐊᓂᑦ ᑐᓂᐅᕐᖃᑕᐅᓂᕆᓲᖏᑦ 

ᐊᓯᖏᑦᑕᓗ ᐊᖏᖃᑎᒌᒍᑎᐅᓯᒪᔪᑦ ᐃᓄᐃᑦ 

ᐱᕐᖁᓯᖓᑎᒎᖕᖏᒥᔪᑦ. 

1975-ᖑᑎᓪᓗᒍ, ᐅᔭᕋᓐᓂᐊᑏᑦ ᐱᒍᒪᔭᒥᓂᒃ 

ᐱᓚᐅᕐᓯᒪᔪᑦ: ᓄᓇᒥᒃ. ᐳᕕᕐᓂᑐᒥᐅᑦ 

ᐊᖏᖃᑎᐅᓚᐅᕐᓯᒪᖕᖏᑐᑦ. ᖃᓄᕆᓐᓈ ᐃᓄᐃᑦ 

ᓇᒻᒥᓂᖃᕐᓂᕋᐅᑎᒥᓂᒃ ᐅᑎᕐᑎᓯᒍᓐᓇᐸᑦ ᓄᓇᒥᓂ? 

ᖃᐅᔨᒪᒋᐊᖃᕐᑐᒍᑦ ᓱᓇᖃᕈᒪᒻᒪᖔᑦᑕ ᓯᕗᓂᕐᒥ. 

ᐳᕕᕐᓂᑐᒥᐅᑦ ᐃᓚᖏᑦ ᐅᑉᐱᕆᔭᖃᕐᑐᑦ ᐊᑕᐅᑦᓯᑳᕐᑎᑐᑦ 

ᐃᓄᐃᑦ ᓇᒻᒥᓂᖃᕈᓐᓇᑎᓪᓗᒋᑦ ᓄᓇᒥᒃ 

ᐊᑦᑕᑐᕐᑎᑕᐅᒍᓐᓀᓗᑎᒃ. 

ᐊᑯᓂᐅᖕᖏᑐᖅ ᐅᕕᒐᕐᑑᑎᓪᓗᖓ, ᐊᓂᕐᕋᕗᑦ 

ᒪᓕᒐᕐᑕᖃᖃᑦᑕᓚᐅᔪᑦ. ᐊᖓᔪᕐᖄᕆᔭᐅᔪᑦ 

ᓯᕗᓕᕐᑎᐅᓂᖓ ᓄᖑᑎᕐᑕᐅᓯᒪᔪᖅ. 

ᐃᓱᒪᒋᐊᖃᕐᐳᒍᑦ ᐃᓚᒌᓂᒃ, ᐊᖓᔪᕐᖃᕆᔭᐅᔪᓂᒃ 

ᕿᑐᕐᖓᖏᓐᓂᓗ, ᐊᓈᓇᑦᓯᐊᑯᖏᓐᓂᒃ 

ᐊᑖᑕᑦᓯᐊᑯᖏᓐᓂᒃ, ᖃᑕᖕᖑᑎᖏᓐᓂᒃ ᐊᓯᓕᒫᖏᓐᓂᓗ 

ᓄᓇᓕᑦᑎᓄᑦ ᑐᖕᖓᕕᐅᒻᒪᑕ, ᓯᕗᓂᑦᓴᑎᓐᓄᓗ. 

ᐃᓄᐃᑦ ᐊᑑᑎᖃᑦᑕᓯᒪᔭᖏᑦ ᐃᓚᒋᔭᐅᑎᑕᐅᒋᐊᖃᕐᑐᑦ 

ᐃᓕᓴᕐᕕᒥ ᐃᓕᓐᓂᐊᑎᑦᓯᒍᑎᐅᓗᑎᒃ ᑭᓇᐅᓂᑦᑎᓂᒃ. 

ᐅᕕᒐᕐᑐᓂᒃ ᐃᓕᓐᓂᐊᑎᑦᓯᒋᐊᖃᕐᐳᒍᑦ ᐅᕕᒐᕐᑐᓂᒃ 

ᐃᓱᒫᓗᑦᓵᓯᐊᕐᓗᒋᓪᓗ ᓯᕗᓂᑦᓴᖏᓐᓂᒃ. ᐊᖓᔪᕐᖃᕆᔭᐅᔪᑦ 

ᕿᑐᕐᖓᒥᓂᒃ ᐃᓕᓐᓂᐊᑎᑦᓯᖃᑦᑕᓯᒪᔪᑦ ᐱᕐᖁᓯᕐᒥᓂᒃ. 

ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᑕ 

ᓯᕗᓂᖓᒍᑦ, ᑲᕙᒪᑐᖃᒃᑯᑦ ᐃᓕᓐᓂᐊᑎᑦᓯᖃᑦᑕᓚᐅᔪᑦ 

ᐱᓇᓱᒐᕐᓂᒃ. ᑌᑦᓱᒪᓂ ᐱᐅᔫᓚᐅᔪᒍᓂ ᐅᓪᓗᒥ 

ᐱᐅᔫᖏᓐᓇᑐᑦᓴᐅᔪᖅ. 

35-ᓂ ᐃᓕᓐᓂᐊᑎᓂ, ᒪᕐᕈᐃᓇᐅᑦᓱᓄᒃ ᐱᔭᕇᕐᓯᒪᕗᒍᒃ. 

ᐊᖑᔪᕐᖄᕆᔭᐅᔪᑦ ᕿᑐᕐᖓᒥᓂᒃ ᐃᓕᓐᓂᐊᓂᖓᓂᒃ 

ᐊᔪᐃᓐᓇᐅᔨᖕᖏᓗᐊᓕᕐᑐᑦ. 

ᖃᓪᓗᓈᓂ ᐃᓕᓴᕐᑐᕕᓂᐅᒐᓗᐊᕈᑦᑕ ᐃᓗᕐᖁᓯᑦᑎᓂᒃ 

ᐊᓯᐅᔨᒐᔭᖕᖏᑐᒍᑦ. ᐃᓕᓴᕐᓂᖅ ᓯᕗᒧᐊᒍᑎᒋᓚᖓᔭᕗᑦ. 

ᐊᒥᓱᑦ ᐃᓱᒪᒥᒍᑦ ᐋᓐᓂᐊᓖᑦ ᐅᖄᒪᐅᕐᓯᒪᒐᑎᒃ ᐱᕈᓲᑦ. 

ᐃᓅᓯᓕᕆᔨᒃᑯᑦ ᐃᓱᒪᓕᕆᔨᓂᒃ 

ᐱᓇᓱᐊᖃᑎᖃᖃᑦᑕᑐᑦᓴᐅᔪᑦ. 

ᐊᕐᓀᑦ ᑐᑭᓯᑎᑕᐅᑦᓯᐊᕆᐊᓖᑦ ᓄᑕᕋᑦᓴᖃᕐᓱᓂ 

ᐃᒥᐊᓗᖃᑦᑕᓂᖅ ᓱᒃᑯᐃᒍᓐᓇᓂᖓᓂᒃ. ᓄᑕᕋᑦᓴᖃᕐᓂᒥᓂ 

ᐃᒥᕐᑌᓕᖃᑦᑕᖁᔭᐅᓗᑎᒃ. 

ᐊᒥᓱᑦ ᐸᑦᓯᑎᖃᓲᑦ ᐅᕕᒐᕐᑐᑦ ᓴᐳᒻᒥᔨᖏᓐᓂᒃ ᖃᓪᓗᓈᓄᑦ 

ᐊᐅᓪᓚᑎᑕᐅᓯᒪᓂᕃᑦᓱᑎᒃ ᕿᑐᕐᖓᒥᓂᒃ. 

ᑐᑭᓯᒐᓱᐊᖃᑦᑕᑐᑦᓴᐅᕗᒍᑦ ᓱᒧᑦ ᑲᒃᑲᓛᑦ ᐊᓂᕐᕋᒥᓂᑦ 

ᕿᒣᑎᑕᐅᖃᑦᑕᒪᖔᑕ. ᐃᓄᐃᑦ ᐱᓀᓕᑕᒥᓂᒃ 

ᐋᕐᕿᕈᑎᑦᓴᓯᐅᕆᐊᓖᑦ, ᐸᓯᑦᓯᖃᑦᑕᐅᑎᑐᐃᓐᓇᕈᓐᓀᓗᑎᒃ. 

ᐃᓄᐃᑦ ᑭᓇᐅᓂᕐᒥᓂᒃ ᐊᓯᐅᔨᓂᖓ 

ᐃᒥᐊᓗᓚᕿᒍᑎᐅᖃᑦᑕᑐᖅ ᐋᖓᔮᓐᓇᑐᓂᓪᓗ 

ᐊᑐᕐᓂᓗᖃᑦᑕᓱᑎᒃ. ᖃᓄᐃᓘᕐᓗᑖ 

ᐋᕐᕿᕈᑎᑦᓴᓕᐅᕈᓐᓇᕿᑕ ᐱᓀᓕᑕᖃᕐᓂᑎᓐᓂᒃ 

ᐃᒥᐊᓗᒻᒥᒃ ᐋᖓᔮᓐᓇᑐᓂᓪᓗ ᐃᓱᒪᒃᑯᓗ ᐋᓐᓂᐊᖃᕐᓂᒥᒃ 

? 

ᑲᓇᑕᒥ ᓂᕿᑦᓯᐊᓕᕆᓂᖅ ᑕᕐᕋᒥ 

ᐊᑑᑎᒋᐊᓯᓚᐅᔪᑎᓪᓗᒍᓂᑦ, ᓂᖀᑦ ᐊᒥᓱᑦ ᐊᑭᑦᑐᓯᒪᔪᑦ, 

ᐱᕐᕈᕐᑐᕕᓃᑦ ᐊᑭᖏᑦ ᓱᕐᕋᖏᑦᑐᑑᑎᓪᓗᒋᑦ. ᐃᓄᐃᑦ 

ᓂᕆᕙᓕᕐᑐᑦ ᐅᑲᓕᕐᑎᑐᑦ. ᑰᑦᔪᐊᒥ ᓇᐴᒃᑲᓕᐅᕐᕕᒃ 

ᐆᑦᑐᕋᐅᑎᑦᓴᓯᐊᖅ ᓂᕿᑦᓯᐊᓂᒃ ᐱᕙᓪᓕᕈᑎᐅᒍᓐᓇᑐᖅ. 

ᐅᖃᐅᑎᔭᐅᓚᐅᔪᒍᑦ ᓱᐴᕐᑐᓕᒃ 

ᐳᕕᕐᓂᑐᓕᐊᖃᑦᑕᓯᑐᐊᕐᐸᑦ, ᓂᖀᑦ 

ᐊᑭᑭᓪᓕᒋᐊᓛᕐᓂᕋᕐᑕᐅᑎᓪᓗᒋᑦ. ᑭᓯᐊᓂ 

ᐊᑭᑭᓪᓕᒋᐊᕐᑐᖃᕐᓯᒪᖕᖏᑐᖅ. 

ᑯᐊᐸᒃᑯᑦ ᐃᓄᓐᓂᒃ ᐃᑲᔪᕐᐸᑐᑦ. ᓇᑯᕐᒦᑐᖓ ᑯᐊᐸᒃᑯᓂᒃ 

ᐊᑭᑭᓪᓕᒋᐊᕐᓯᒪᑎᑦᓯᓲᖑᒻᒪᑕ ᐱᓇᓱᐊᕐᓯᒪᔭᓕᒫᖏᓐᓂᓗ. 

ᖃᓪᓗᓈᑎᑐᑦ ᒍᐃᒍᐃᑎᑐᓪᓘᓃᑦ ᐅᖄᒍᓐᓇᕆᐊᖃᕐᓂᕃᔪᑦ 

ᐱᓇᓱᒐᓕᒫᓂ. ᑕᒪᓐᓇ ᐊᓯᑦᔨᑕᐅᖁᔭᕋ ᐃᓄᒃᑎᑐᑦ ᑭᓯᐊᓂ 

ᐅᖄᒍᓐᓇᑐᑦ ᐱᓇᓱᒐᕐᑖᖃᑦᑕᓛᕐᒪᑕ ᐃᒥᕐᑕᑎᐅᓂᐅᑉ 

ᐋᖃᓗᓐᓂᐊᑎᐅᓂᐅᑉ ᐊᓯᖏᓐᓂᒃ. 

 

ᐱᓇᓱᒋᐊᕐᑐᓯᐊᖃᑦᑕᕆᐊᓕᑦ ᐋᓐᓂᐊᕕᒻᒥ ᐱᓇᓱᑦᑏᑦ. 

ᐊᒥᓲᒻᒪᑕ ᐋᓐᓂᐊᓯᐅᕐᑕᐅᒍᑏᑦ ᐱᑕᖃᖕᖏᑐᑦ ᓄᓇᑦᑎᓂ. 

ᐱᓇᓱᒋᐊᕐᑐᖃᑦᑕᖏᑐᐊᕐᒪᑕᓗ ᓱᕐᕋᑕᐅᒻᒪᕆᖃᑦᑕᓱᓂ. 

ᐱᒋᐅᕐᓴᑎᑦᓯᒋᐊᖃᕋᑦᑕ ᐃᓕᓐᓂᐊᑎᑦᓯᓗᑕᓗ ᐊᒥᓱᓂᒃ, 

ᐃᓚᐅᑎᓪᓗᒋᑦ ᐋᓐᓂᐊᓯᐅᕐᑎᒪᕇᑦ. ᐊᑯᑭᑦᑐᒥ, ᐃᓄᐃᑦ 

ᐅᖃᐅᓯᕐᒥᓂᒃ ᐊᑐᕐᓱᑎᒃ ᐱᓇᓱᐊᓲᑦ. ᐱᓀᓗᑕᑦᑎᓂᒃ 

ᑕᑯᓐᓇᑐᐃᓐᓇᕈᓐᓀᓗᑕ. ᓯᕗᓂᑦᓴᑎᓐᓂᖔᖅ 

ᑕᑯᓐᓇᕆᐊᖃᕐᐳᒍᑦ. 

ᐊᕐᕌᓂ ᐅᐃᒪᓇᕐᑐᒥᒃ ᐊᐅᓪᓚᑎᑕᐅᔪᖃᓚᐅᔪᒻᒪᑦ 

ᐃᓄᑐᐃᓐᓀᓇᐅᑎᓪᓗᒋᑦ (ᐋᓐᓂᐊᔪᖅ, ᖃᖓᑦᑕᔫᕐᑏᒃ 

ᐋᓐᓂᐊᓯᐅᕐᑎᓗ), ᑐᑭᓯᒍᑎᐅᓚᐅᔪᖅ ᐃᓄᐃᑦ 

ᓯᕗᕙᕐᓯᒪᓕᕐᓂᖏᓐᓂᒃ. 

ᓇᒻᒥᓂᖅ ᐊᓂᕐᕋᖃᕐᓂᖅ ᐃᑲᔪᕐᓯᒪᖃᑦᑕᑐᖅ ᓄᓇᑦᑎᓂ 

ᐃᓪᓗᐃᓂᐊᕐᓂᒥᒃ. 

ᔪᓓ 1, 2013-ᖑᑎᓪᓗᒍ, ᐃᓪᓗᒐᓂᒃ ᐊᑦᑕᑐᕈᑎᒐ 

ᐊᑭᑦᑐᕆᐊᓚᐅᔪᖅ $700-ᕌᓛᓕᕐᑐᖅ. ᐊᑦᑕᑐᐊᖃᕈᑏᑦ 

ᑭᓇᐅᔭᑎᒍᑦ ᐊᕐᓕᐊᓇᕐᓯᒍᑎᐅᓯᒪᒻᒥᔪᑦ. 

ᐳᕕᕐᓂᑐᒥ ᐯᕆᑦᓯᕕᑦᑖᕆᐊᓕᒃ. ᐊᒥᓱᑦ 

ᐱᓇᓱᒍᒪᒐᓗᐊᕐᓱᑎᒃ ᕿᑐᕐᖓᓕᕆᒋᐊᖃᓲᖑᒻᒪᑕ. 

ᓭᓕᕕᒃ ᐃᓄᑐᙯᑦ ᐊᓂᕐᕋᖓᑦ ᐃᖏᕐᕋᓯᐊᕐᑐᖅ. ᐃᓄᑐᙯᑦ 

ᐃᑲᔪᕐᑕᐅᖃᑦᑕᑐᑦ. ᐊᕐᓇᓄᑦ ᕿᒫᕕᑦᑕᖁᔨᒐᓗᐊᕐᒥᔪᖓ 

ᐳᕕᕐᓂᑐᒥ, ᐊᕐᓇᓄᑦ ᐱᑦᓯᐊᑕᐅᖕᖏᑐᓄᑦ ᓇᔪᒐᑦᓴᒥᒃ. 

ᐃᕐᖃᑐᐃᕖᑦ ᐊᑯᓂᕆᓲᑦ ᑕᕐᕿᓂᒃ ᐊᒥᓱᓂᒃ, 

ᓯᕐᓕᕿᑎᑦᓯᓱᑎᒃ ᐃᕐᖃᑐᕐᑕᐅᒋᐊᓕᓐᓂᒃ. 

ᐃᕐᖃᑐᐃᕕᒻᒦᓯᑦᓴᕋᑕᕋᒥᓪᓗ ᐅᐃᒪᓲᖑᑦᓱᑎᒃ. ᑌᒣᑦᑐᒥᒃ 

ᐃᕐᖃᑐᐃᕕᖃᕐᓂᖅ ᐱᑦᓯᐊᖏᑦᑐᖅ. 

ᑐᖏᕐᑐᐃᔩᑦ ᐃᕐᖃᑐᐃᕕᓕᕆᓂᕐᒧᑦ ᑲᑎᖕᖓᔩᑦ 

ᐃᕐᖃᑐᐃᕕᒻᒦᖃᑎᐅᓲᑦ ᐳᕕᕐᓂᑐᒥ. ᐃᕐᖃᑐᐃᕕᒃ 

ᓇᓗᓀᕐᓯᐸᓪᓕᐊᖏᓐᓇᑐᖅ ᐱᓇᓱᐊᓲᑦᑎᓂᒃ 

ᐱᒍᑦᔨᒍᑎᒋᓲᑦᑎᓂᓪᓗ. ᐃᒥᐊᓗᒃ ᑎᒍᔭᐅᖃᑦᑕᑐᓄᑦ 

ᐱᑦᔪᑎᐅᓗᐊᖕᖑᐊᖃᑦᑕᑐᖅ. ᒪᒥᓭᒍᓐᓇᕈᑦᑕ ᐃᓄᓐᓂᒃ 

ᐃᑲᔪᕐᓯᓚᕆᒐᔭᕐᑐᖅ. 

ᑎᒍᔭᐅᒪᔨᐊᖃᕐᐳᒍᑦ ᐃᓚᑦᑎᓂᒃ. ᐳᓛᕆᐊᕐᑕᐅᓴᕋᑕᓲᒥᒃ 

ᐃᑲᔪᕐᑎᓄᑦ ᒪᒥᓴᕐᑎᓯᔨᓄᓪᓗ. 

ᓇᒻᒥᓂᖅ ᐃᕐᖃᑐᐃᕕᑦᑖᕆᐊᖃᕐᐳᒍᑦ, ᐃᕐᖃᑐᐃᔩᓪᓗ 

ᐃᓗᕐᖁᓯᑦᑎᓂᒃ ᐃᓱᒪᒋᖃᓯᐅᑦᔨᖃᑦᑕᕆᐊᖃᕐᓱᑎᒃ. 

ᓄᓇᕗᑦ 
Gis3DgoEi6 s/C8ixi6 wfmos3i6 

wq3CstoEi6 gnDtoEi6H 

ᑲᖏᕐᓱᔪᐊᒦᑦᓱᖓ, ᑐᑭᓯᓚᐅᔪᕗᖓ 

ᐱᕙᓪᓕᖁᑎᑖᕆᓯᒪᔭᖏᓐᓂᒃ ᒥᕐᖑᐃᓯᕐᕕᖃᕐᓂᑯᑦ. 

ᐊᑐᐃᓐᓇᐅᒋᐊᖃᕐᐳᒍᑦ ᓄᓇᓕᕐᔪᐊᑦ ᐊᓯᐊᓂᑦ ᐱᓯᒪᔪᓄᑦ 

ᓂᐅᕐᕈᕕᐅᓂᕐᒥᒃ ᐱᖕᖑᐊᓂᕐᔪᐊᖃᓕᕈᑦᑕ ᐅᑭᐅᒥ. 

ᐅᔭᕋᓐᓂᐊᓂᖅ ᓱᕐᕃᓂᖃᕐᓂᐊᑐᖅ ᐃᒪᑦᑎᓂᒃ 

ᓂᕐᔪᑎᓂᓪᓗ ᓂᕆᕙᑦᑕᑎᓐᓂᒃ. ᓱᒃᑯᓇᕐᑐᓂᒃ 

ᓄᐃᑎᕆᕙᓪᓕᐊᔪᖅ. 

ᐅᔭᕋᓐᓂᐊᑏᑦ ᐅᔭᕋᓐᓂᐊᕋᑦᓴᓯᐅᖃᑦᑕᑐᑦ ᓇᓂᓕᒫᖅ. 

ᐱᐅᓂᕐᐹᓂᒃ ᐱᕕᒋᒐᓱᒋᐊᓕᕗᑦ. 

ᐱᓇᓱᐊᖃᑎᒌᒋᐊᖃᕐᐳᒍᑦ. ᐊᒥᓲᖕᖏᑐᕈᓗᓐᓂᒃ 

ᐅᔭᕋᓐᓂᐊᑐᓂᑦ ᓄᓇᑦᑎᓂᑦ ᓂᖏᕐᑎᑕᐅᖃᑦᑕᑐᒍᑦ. 

ᑰᑦᑎᓂᑦ ᐃᑯᒪᓕᐅᕈᑎᖃᕈᒪᕋᓗᐊᕐᒥᔪᒍᑦ. 

ᐊᑯᓂᐅᓕᕐᑐᖅ, ᐃᓄᐃᑦ ᕿᒻᒥᖏᑦ ᑐᖁᕋᕐᑕᐅᓚᐅᕐᓯᒪᔪᑦ. 

ᐅᓪᓗᒥ ᐊᐅᓚᔪᓕᓐᓂᒃ ᑭᓯᐊᓂ ᐃᖏᕐᕋᐅᑎᖃᓲᖑᓕᕐᑐᒍᑦ. 

ᐊᓪᓓᑦ ᐊᕐᖁᑎᖃᕇᕐᑐᑦ ᖃᓪᓗᓈᓄᑦ. ᑐᑭᓯᕕᒋᒋᐊᓕᕗᑦ 

ᖃᓄᖅ ᓱᕐᕋᑕᐅᓯᒪᒻᒪᖔᑕ ᓄᓇᓕᖏᑦ ᐃᓅᓯᖏᓪᓗ. 

ᓇᓗᓕᕐᓯᒪᒍᑎᐅᖃᑦᑕᑐᖅ ᑭᓇᒃᑯᑦ ᓄᓇᓕᒻᒥ ᑐᓴᐅᑎᒥᒃ 

ᐊᐅᓚᑦᓯᒪᖔᑕ. ᐅᖄᓚᐅᑎᓂᓪᓗ ᓇᑦᓴᑲᑦᑕᒐᕐᓂᒃ 

ᐱᒍᑦᔭᐅᒍᑎᖃᑦᓯᐊᓕᐅᒥᒋᐊᖃᕐᓱᑕ. ᑖᒃᑯᐊ 

ᑮᓇᐅᔭᖃᕐᑎᑕᐅᑦᓯᐊᖏᒻᒪᑕ. 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕙᓪᓕᐊᓂᕐᒧᑦ 

ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ 

ᓄᓇᑦᑎᓂᒃ ᓴᒃᑯᓯᒍᑎᐅᓯᒪᔪᖅ ᐱᒍᑦᔭᐅᒍᑎᓄᑦ ᑲᕙᒪᓂᑦ 

ᑕᐅᕐᓯᑕᐅᑦᓱᓂ ᐊᑑᑎᑎᒋᐊᖃᕐᓯᒪᔭᖏᓐᓂᒃ. ᑲᕙᒪᒃᑯᑦ 

ᓄᓇᑦᑎᓂᒃ ᐱᓇᓱᐊᕈᒪᔪᑦ. ᑕᒪᓐᓇ 

ᐊᖏᖃᑎᒌᓐᓂᐅᓯᒪᔪᒥᒃ ᐋᕐᕿᓱᐃᒍᑎᒋᒋᐊᖃᕐᑕᕗᑦ. 

ᓄᓇᑦᑎᓂ ᐱᓇᓱᐊᕈᒪᓂᐊᕐᑐᓂᒃ ᑐᑭᓯᑎᑦᓯᒋᐊᖃᕐᐳᒍᑦ 

ᓱᓇᓂᒃ ᐱᒍᒪᒻᒪᖔᑦᑕ. 

ᐊᒥᓱᓂᒃ ᐊᑑᑎᒋᐊᒐᑦᓴᓂᒃ ᐊᓐᓀᓯᒪᒐᑦᑕ ᓇᒻᒥᓂᖅ 

ᑲᕙᒪᑖᕐᓂᒧᑦ. ᐊᓐᓀᓯᒪᕗᒍᑦ. ᓇᒻᒥᓂᖅ ᑲᕙᒪᑖᓚᐅᕐᑕ 

ᐱᖁᔭᓕᐅᕈᓐᓇᓛᕋᑦᑕ ᓇᒻᒥᓂᖅ. 

ᑮᓇᐅᔭᓕᕆᕕᑦᑖᕆᐊᖃᕐᐳᒍᑦ ᓄᓇᕕᒻᒥ 

ᒪᑭᑕᑎᒐᓱᐊᕐᑕᖃᕐᑐᑦ ᐃᓱᒪᒋᔭᒥᓂᒃ 

ᐅᖃᕐᕕᖃᕈᓐᓇᓂᐊᕐᒪᑕ ᐱᕙᓪᓕᖁᑎᑖᕐᓗᓂᓗ ᓄᓇᑦᑎᓂ 

ᐱᕙᓪᓕᐊᒍᑎᐅᒍᓐᓇᑐᓂᒃ. 

ᑌᑦᓱᒪᓂ, ᐃᓪᓗᕕᒐᕐᒥ ᐃᓂᓪᓚᖓᑎᑦᓯᒍᓐᓇᓯᒪᔪᒍᑦ 

ᐃᓅᓯᑦᑎᓂᒃ ᑐᑭᑖᕈᓐᓇᓱᑕᓗ ᓱᓀᑦ ᓴᐳᒥᑦᑎᓃᓐᓂᐊᒪᖔᑕ 

ᓱᓀᓪᓗ ᑕᓕᕐᐱᑎᓐᓃᓂᐊᕐᒪᖔᑕ. ᐃᓱᒪᒋᔭᖃᕐᐳᒍᑦ 

ᐅᔭᕋᓐᓂᐊᒥᓂᒥᒃ ᖄᖏᕐᓂᑯᓕᐊᖏᓐᓂᓗ 

ᐊᒥᕐᖄᖃᑎᐅᑦᓯᐊᖃᑦᑕᕈᒪᑦᓱᑕ. 

ᑲᕙᒪᑐᖃᒃᑯᑦ ᑯᐯᒃᑯᓗ ᑲᕙᒪᖏᑦ ᓂᕈᐊᕐᑎᓯᓕᑐᐊᕐᒪᑕ 

ᐃᓄᐃᑦ ᓂᕈᐊᖁᔭᐅᓲᑦ ᑭᓇᒃᑰᓴᕐᒪᖔᑕ 

ᑕᑯᓚᐅᕐᓯᒪᖕᖏᑕᒥᓂᓗᓐᓃᑦ. ᓂᕈᐊᕐᑕᐅᑎᒐᓱᐊᕐᑐᓄᑦ 

ᑐᓴᐅᒪᑎᑕᐅᑦᓯᐊᖃᑦᑕᑐᑦᓴᐅᔪᒍᑦ. 

ᑕᑯᔭᒐᖃᕐᕕᒥᒃ ᐃᓗᕐᖁᓯᓕᕆᕕᒻᒥᓗᓐᓃᑦ ᐱᑕᖃᕐᓂᐸᑦ 

ᐳᕕᕐᓂᑐᒥ, ᐃᓗᕐᖁᓯᕐᒨᓕᖓᔪᓂᒃ ᓱᖃᑦᓯᕕᐅᒍᓐᓇᕋᔭᕐᑐᖅ 

ᐃᓗᕐᖁᓯᑦᑎᓂᓪᓗ ᐃᓕᓐᓂᐊᕕᐅᓗᓂ. ᓄᓇᕗᑦ 

ᓯᕗᓂᑦᓴᕗᑦ ᐱᓇᓱᐊᕐᑎᓯᒍᑎᒋᓱᖏᑦᑕ ᐊᑦᔨᐸᓱᖏᓐᓂᒃ 

ᐱᑕᖃᕆᐊᖃᕐᐳᒍᑦ. 

ᐱᓇᓱᐊᖃᑎᒌᒍᑦᑕ, ᐃᓚᐅᓕᕐᑎᓯᒍᓐᓇᐳᒍᑦ ᐸᑎᕐᑑᒥᒃ 

ᑑᕐᓱᔫᑉ ᒥᕐᖑᐃᓯᕐᕕᖓᓄᑦ. ᐸᑎᕐᑑᖅ 

ᐱᓐᓂᐊᕕᐅᒍᓐᓇᖏᑦᑑᑎᑕᐅᒻᒪᑦ. ᐊᑕᐅᑦᓯᑰᕐᓗᑕ 

ᐱᕙᓪᓕᐊᔪᑦ ᐱᒻᒪᕆᐅᔪᖁᑎᑦᑎᓂᒃ ᓲᓱᑦᓴᑎᑦᓯᐊᕈᓐᓇᑕᕗᑦ. 

ᐅᕕᒐᕐᑐᑦ ᑭᖑᕚᑦᓴᑐᐃᓐᓇᕆᖕᖏᑕᕗᑦ; ᓄᓇᕕᐅᑉ 

ᐱᕙᓪᓕᐊᔭᐅᓂᖓᒃ ᑐᖕᖓᕕᓕᐅᖃᑎᐅᒋᐊᖃᓪᓚᕆᑦᑐᑦ. 



 

 ᐸ3ᓇᓯᒪᐅᑎᒃ  

ᓄᓇᓕᓕᒫᑎᒍᑦ ᓯᕗᓕᕐᑏᑦ ᐱᔭᕇᓚᐅᔪᑦ ᐸᕐᓇᓯᒪᐅᑎᓕᕆᓂᕐᒥᓂᒃ ᓇᑯᕐᒦᓱᑎᒃ ᓄᓇᓕᐅᑉ ᑭᒡᒐᑐᕐᑎᖏᓐᓂᒃ 

ᓄᓇᕕᒻᒥᐅᓕᒫᓂᓪᓗ. ᐳᕕᕐᓂᑐᒥᐅᑦ ᑲᔪᓯᒋᐊᓪᓚᖁᔭᐅᓚᐅᔪᑦ ᐃᓱᒪᑦᓴᓯᐅᕐᓂᕆᖃᑦᑕᑕᒥᓂᒃ. ᐸᕐᓇᓯᒪᐅᑎᒃ 

ᑲᑎᒪᓂᐊᕈᓯᕐᒥᒃ ᑐᑭᓯᒍᑎᑦᓭᑦ ᐅᓪᓗᖁᑏᓪᓗ ᓄᓇᓕᓐᓅᓂᕆᓚᕐᑕᖏᑦ ᑕᑯᔭᐅᒍᓐᓇᑐᑦ ᐅᕙᓂ: 

www.parnasimautik.com. 

http://www.parnasimautik.com/

